
Hysbysiad Preifatrwydd  

Data personol 
Diben y canlynol yw egluro’ch hawliau a rhoi’r wybodaeth y mae gennych yr hawl iddi dan Ddeddf 
Diogelu Data 2018.  
 
Noder bod yr adran hon yn cyfeirio’n unig at eich data personol (eich enw, cyfeiriad ac unrhyw beth 
y gellid ei ddefnyddio i’ch adnabod chi’n bersonol, yn hytrach nag unrhyw gynnwys arall ar eich cais 
i’r Gronfa Codi’r Gwastad). 
 

1. Hunaniaeth rheolydd y data a manylion cyswllt ein Swyddog Diogelu Data     
Y Weinyddiaeth Dai, Cymunedau a Llywodraeth Leol (MHCLG) yw’r rheolydd data ar gyfer pob data 
personol a gesglir mewn cysylltiad â’r Gronfa Codi’r Gwastad drwy’r ffurflenni perthnasol a gyflwynir 
i MHCLG, ac mae’n rheoli a phrosesu Data Personol.  
 
Gellir cysylltu â’r Swyddog Diogelu Data yn dataprotection@communities.gov.uk  
 
               

2. Pam ein bod yn casglu’ch data personol 
Mae eich data personol yn cael ei gasglu fel rhan hanfodol o broses ymgeisio’r Gronfa Codi’r 
Gwastad, fel y gallwn gysylltu â chi ynghylch eich cais ac at ddibenion monitro. Gallwn hefyd ei 
ddefnyddio i gysylltu â chi ynghylch materion sy’n benodol i’r Gronfa. 
 

3. Sail gyfreithiol ar gyfer prosesu eich data personol 
Bydd MHCLG yn prosesu’r holl ddata yn ôl darpariaethau Deddf Diogelu Data 2018 a Rheoliad 
Cyffredinol ar Ddiogelu Data 2018 (GDPR y DU) a’r holl gyfreithiau a rheoliadau sydd ynghlwm â 
phrosesu Data Personol a phreifatrwydd, yn cynnwys, pryd bynnag sy’n hanfodol, y canllawiau a’r 
codau ymarfer a gyhoeddwyd gan y Comisiynydd Gwybodaeth ac unrhyw reoliadau diogelu data 
perthnasol eraill (“y Ddeddfwriaeth Diogelu Data (fel y diwygiwyd o bryd i’w gilydd)” gyda’i gilydd). 
 
Mae’r Ddeddfwriaeth Diogelu Data yn nodi pa bryd y caniateir i ni brosesu eich data yn gyfreithiol.  
 
Y sail gyfreithiol sy’n berthnasol i’r prosesu hwn yw Erthygl 6 (1) (e) GDPR y DU; bod prosesu yn 
hanfodol er mwyn cyflawni tasg a wneir er budd y cyhoedd neu i gyflawni awdurdod swyddogol a 
roddir i’r rheolydd; mae’r data sy’n cael ei brosesu yn perthyn i’r cysylltiadau busnes a brosesir yn 
ystod busnes arferol adran lywodraethol. 
 

4. Gyda phwy y byddwn yn rhannu’r data  
Fel rhan o’r broses ddethol a monitro’r Gronfa Codi’r Gwastad, bydd y MHCLG yn rhannu’ch data 
personol ag adrannau perthnasol y llywodraeth gan gynnwys:  
 

• Yr Adran Drafnidiaeth (DfT) 
• Trysorlys Ei Mawrhydi (HMT) 
• Yr Adran dros Dechnoleg Ddigidol, Diwylliant, y Cyfryngau a Chwaraeon (DCMS) 
• Swyddfa’r Cabinet 
• Swyddfa Ysgrifennydd Gwladol yr Alban 
• Swyddfa Ysgrifennydd Gwladol Cymru 
• Swyddfa Gogledd Iwerddon 
• Yr Adran Strategaeth Fusnes, Ynni a Diwydiannol (BEIS) 

 

mailto:dataprotection@communities.gsi.gov.uk


Yn dibynnu ar y maes cyllid e.e. buddsoddi mewn trafnidiaeth, gall MHCLG rannu data ag adrannau 
llywodraethol yn y Gweinyddiaethau Datganoledig (fel rhan o’r broses werthuso); a chontractwyr lle 
cânt eu defnyddio i fonitro a gwerthuso prosiectau’r Gronfa Codi’r Gwastad. Bydd eu cytundeb yn 
sefydlu beth y caniateir iddynt ei wneud gyda data cyfundrefnol.  
 
 

5. Am ba mor hir y byddwn yn cadw’r data personol, neu’r meini prawf a ddefnyddir i 
bennu’r cyfnod cadw.  

Os yw eich cynnig yn llwyddiannus, caiff eich data personol ei gadw am hyd at saith mlynedd o 
ddiwedd y broses ymgeisio. Ar hyn o bryd, amcangyfrifir y bydd hyn ym mis Mawrth 2028. Fel rhan 
o’r broses fonitro, byddwn yn cysylltu â chi’n rheolaidd i sicrhau bod ein cofnodion yn gyfredol.  
 
Petai eich cynnig yn aflwyddiannus, byddwn yn dileu eich data personol. 
 

6. Eich hawliau, e.e. mynediad, cywiro, dileu   
Y data yr ydym yn ei gasglu yw eich data personol, ac mae gennych ddweud sylweddol ynghylch 
beth sy’n digwydd iddo. 
 
Mae gennych yr hawl i: 

a. wybod pam ein bod yn defnyddio’ch data personol 
b. gweld pa ddata sydd gennym yn eich cylch chi 
c. gofyn i gael cywiro’ch data, a gofyn sut ydym yn gwirio bod y wybodaeth sydd gennym 

yn eich cylch yn fanwl gywir 
d. cyflwyno cwyn i Swyddfa’r Comisiynydd Gwybodaeth (gweler isod) 

 
7. Anfon data dramor 

Ni fydd eich data personol yn cael ei anfon dramor. 
 

8. Gwneud penderfyniadau awtomatig 
Ni fyddwn yn defnyddio’ch data i wneud penderfyniadau awtomatig. 
 

9. Storio, diogelwch a rheoli data 
Bydd eich data personol yn cael ei storio mewn system TG ddiogel y llywodraeth. Pan gaiff data ei 
rannu gyda thrydydd parti, fel y nodir yn adran 4 uchod, rydym yn ei gwneud yn ofynnol i drydydd 
parti barchu diogelwch eich data a’i drin yn unol â’r gyfraith.  Mae’n ofynnol i bob trydydd parti gymryd 
mesurau diogelwch priodol i ddiogelu’ch gwybodaeth bersonol yn unol â’n polisïau. 

10. Cwynion a rhagor o wybodaeth 
Os ydych yn anfodlon gyda’r modd y mae’r adran yn defnyddio’ch data personol, cewch gyflwyno 
cwyn. 
 
Mae gennych hawl i gyflwyno cwyn i Swyddfa’r Comisiynydd Gwybodaeth (ICO) annibynnol os ydych 
yn credu nad ydym yn trin eich data yn deg neu’n unol â’r gyfraith. Gallwch hefyd gysylltu â’r ICO 
am gyngor annibynnol ar ddiogelu data, preifatrwydd a rhannu data. Nodir manylion cyswllt yr ICO 
isod. 
 
Os nad ydych yn fodlon gyda’r modd yr ydym yn defnyddio eich data personol, i ddechrau dylech 
gysylltu â dataprotection@communities.gov.uk. 
 
Os ydych yn dal i fod yn anfodlon, neu os hoffech gyngor annibynnol ar ddiogelu data, preifatrwydd 
a rhannu data, cysylltwch â: 
 
The Information Commissioner's Office  
Wycliffe House  

https://www.gov.uk/government/organisations/department-for-communities-and-local-government/about/complaints-procedure
https://www.gov.uk/government/organisations/department-for-communities-and-local-government/about/complaints-procedure

Water Lane  
Wilmslow, Cheshire,  
SK9 5AF  
 
Ffôn: 0303 123 1113 neu 01625 545 745  
https://ico.org.uk/ 

